
Il-proġett mexa fuq l-istess 
prinċipji approvati mill-permess 
oriġinali tal-2006 li kien approvat 
fl-2013. Il-proġett isegwi 
l-policies relevanti kollha tal-
ippjanar, u kien ukoll suġġett 
għal skrutinju mill-assessjar 
ambjentali u ta’ ppjanar.

Dan il-proġett ta’ 
akkomodazzjoni soċjali fis-
Siġġiewi jinkorpora total ta’ 84 
appartament, illi 18 minnhom  
huma parti minn proġett ta’ 
sheltered housing għall-anzjani, 
kif ukoll faċilitajiet ta’ childcare.

Akkomodazzjoni Affordabbli
fis-Siġġiewi
Fl-aħħar jiem ġew 
approvati l-aħħar 
emendi għall-proġett 
ta’ akkomodazzjoni 
affordabbli 
fis-Siġġiewi. 



Rigward il-kwistjoni ta’ parkeġġ, il-
gvern jinnota li żviluppi simili f’din 
l-istess żona ppreferew iħallsu multa 
milli jipprovdu spazji ta’ parkeġġ. Dan 
wassal għal problema ta’ parkeġġ 
f’din iż-żona, ħaġa li kkonfermawha 
għal diversi drabi r-residenti. Il-Gvern 
għażel illi ma jagħmilx l-istess, u b’hekk 
qed jinkorpora 105 spazji ta’ parkeġġ, 
ħafna aktar mill-minimu rikjest bil-liġi. 
Il-proġett se jsaħħaħ ukoll l-aċċess 
għal-lokalità aktar minn kif kien 
ipprovdut s’issa mit-toroq eżistenti.

Skont il-pjan lokali, l-art magħżula 
setgħet tinkorpora aktar minn 120 
appartament, iżda l-Gvern iddeċieda 
li ma jagħmilx dan. B’hekk, il-proġett 
jamalgama mal-bini tal-madwar, u fl-
istess waqt ma jħallix impatt negattiv 
fuq iż-żona nfisha u tal-madwar.

Dan il-proġett se jipprovdi 
akkomodazzjoni affordabbli 
lil madwar 65 familja u numru 
ta’ anzjani.

“Dan hu gvern li jisma’ 
iżda wkoll li jaġixxi. 
Smajna x’kellhom jgħidu 
r-residenti tal-madwar u 
żammejna lura milli nibnu 
sular ieħor. Iżda dan 
il-Gvern huwa kommess 
illi dan il-proġett issa 
jibda jitwettaq wara li 
segwa l-assessjar kollu 
ambjentali u ta’ ppjanar 
kif stabbiliti bil-liġi.”

